
গদা।—নকবাঁ দুনাই।

নবধিলে লৰা-ৰজা নহব নিশ্চয়,

প্ৰতিজ্ঞা পালন মোৰ।

বৰপাত্ৰ।— ৰজিব প্ৰতিজ্ঞা,

ৰাজ্যচ্যুত হব যেবে লৰা-ৰজা কালি।

-তুল্য প্ৰাণবধ!

গদা।— পাপীৰ তেজেৰে ধুই,

প্ৰিয়া-অপমান তৰ্পণ নকৰোঁমানে,

নৰজে প্ৰতিজ্ঞা।

বঃ গোঃ— সাম্যভাৱ ৰাজধৰ্ম্ম

ধৰা বীৰবাহো!—ৰণমদ ৰক্তপাত,

এৰাঁ সেই ভাব; শান্তিদাতা এবে তুমি,

দিয়াঁ শান্তি প্ৰজাপুত্ৰগণে। পৰিহৰাঁ

ক্ৰোধভাব ৰদ্ৰূৰপ আশ্ৰিতৰ প্ৰতি।

শৰণে পশেহি যিটে, লভে সি কৰুণা;

প্ৰাণবৈৰী যদিও হয় সেই জন,

প্ৰাণদান দিব লাগে তাক। লৰা-ৰজা

আশ্ৰিত তোমাৰ এবে; পশিছে শৰণ,

পৰাভূত হই। প্ৰাণবধ বিধিৱত

নহব কাচিত।

গদা।—সাৰুৱা তোমাৰ কথা।

কিন্তু জানাঁ, তেন্তে নিমিটিল সাধ মোৰ

প্ৰতিশোধ লোৱা!

ব্যৱহাৰৰ চৰ্তাৱলীত বিস্তাৰিত ভাবে চাওক।

